	ՀԻՄՆԱՎՈՐՈՒՄ

«Հայաստանի Հանրապետության արտակարգ իրավիճակների նախարարության և <<Ստեփանավան>> օդանավակայան>> փակ բաժնետիրական ընկերության վարչական շենքերում ու տարածքներում կառուցապատման և կապիտալ վերանորոգման աշխատանքների իրականացման մասին» Հայաստանի Հանրապետության կառավարության որոշման նախագծի


	1.
	Անհրաժեշտությունը և կարգավորման ենթակա հարաբերությունների ներկա վիճակն ու առկա խնդիրները.

	
	 Հայաստանի Հանրապետության արտակարգ իրավիճակների նախարարության (այսուհետ` Նախարարություն) համակարգում իրականացվում է վարչական տարածքների օգտագործման և պահպանության համար կատարվող ծախսերը նվազեցնելու, կառավարելիությունը և գործունեության օպերատիվությունը բարձրացմանն ուղղված միջոցառումներ, այդ` թվում Նախարարության համակարգի բոլոր մարմինները տեղակայել մեկ վայրում:

 Նախարարության աշխատակազմին հանձնված Երևանի, Դավիթաշենի 4-րդ թաղամաս, Ա. Միկոյան 109/8 հասցեի N3  մասնաշենքը, որը նախկինում <<Սեյսմիկ պաշտպանության ազգային ծառայություն>> գործակալությանը հանձնելու պահին անմխիթար վիճակում է եղել և 20 տարուց ավելի, անգամ տանիքը, չի վերանորոգվել: Շենքի չամրացումը և կապիտալ չվերանորոգումը կունենա անդառնալի հետևանքներ ու կհանգեցնի  N3  մասնաշենքի կորստի:

Նախարարության աշխատակազմին է ամրացված Երևան քաղաքի Շիրակի 3-րդ նրբանցք 6 հասցեում գտնվող շենք-շինությունները և տարածքները (ներկայումս տեղակայված են Հատուկ փրկարարական աշխատանքների կենտրոնը, հատուկ ավտոտրանսպորտային միջոցների և գույքի պահեստները, այլ ստորաբաժանումները), որոնց անգամ տանիքները 1990-ական թվականներից չեն վերանորոգվել, իսկ շենքային տարածքները գտնվում են անմխիթար վիճակում:

Նախարարության աշխատակազմին հանձնված` մեկ տարածքում և շենքային համալիրում պարփակված` Երևան քաղաքի Ա.Միկոյան փողոց 2/21 և 2/22, Հալաբյան 48 շենք 43 հասցեներում է տեղակայված Նախարարության Փրկարար ծառայության Տեխնիկայի և սարքավորումների վերանորոգման բազան, ամենօրյա օգտագործման տրանսպորտային միջոցներն ու գույքը, վերանորոգման արհեստանոցները և տեխնիկայի սպասարկման այլ կետերը: Այս շենքը նույնպես 1990-ական թվականներից հետո չի վերանորոգվել:
Հայաստանի Հանրապետության կառավարության 2013 թվականի օգոստոսի 29-ի <<Բաժնետոմսերի կառավարման լիազորություններ վերապահելու մասին>> N932-Ա որոշմամբ <<Ստեփանավան>> օդանավակայան>> փակ բաժնետիրական ընկերությունը հանձնվել է Նախարարությանը: Օդանավակայանի վարչական շենքը, թռիչքուղին անհրաժեշտ է վերանորոգել, իսկ օդանավակայանի էլեկտրամատակարարման և կենսաապահովման այլ համակարգերը գտնվում են անմխիթար վիճակում:  

	2.
	Առկա խնդիրների առաջարկվող լուծումները

	
	Առաջարկվում է 
1. Նախարարության աշխատակազմին հանձնված Երևանի, Դավիթաշենի 4-րդ թաղամաս, Ա. Միկոյան 109/8 հասցեի N3  մասնաշենքում կատարել շենքի ներսի ոչ պիտանի պատերի և կառուցատարրերի քանդման, երկաթբետոնե  ու մետաղական  կոնստրուկցիաներով շենքի ուժեղացման և միջնապատերի, մանսարդային նոր հարկի կառուցման աշխատանքներ, որոնց արժեքը կազմում է 74.400.700,0 դրամ: Հետագայում` վերանորոգման  աշխատանքների ամբողջական ավարտից հետո N3  մասնաշենքում կտեղակայվեն Նախարարության պոլիկլինիկան, Բուժհաստատությունը և վերականգնողական կենտրոնը, <<Հայպետհիդրոմետ>> ՊՈԱԿ-ը և այլ կազմակերպություններ ու ստորաբաժանումներ, որի շնորհիվ Նախարարության ստորաբաժանումները կտեղակայվեն մեկ վայրում, կազատվեն մի շարք վարչական շենքեր, կապահովվի պետական ունեցվածքի նպատակային ու օպտիմալ կառավարումը:

2. Նախարարության աշխատակազմին հանձնված Շիրակի 3-րդ նրբանցք 6 հասցեում գտնվող շենք-շինություններում և տարածքում իրականացնել բոքսերի ծածկերի հիդրոմեկուսացում, փոքր և մեծ վարչական շենքերի, ավտոկայանատեղերի ու անգարների վերանորոգում ու այլ աշխատանքներ` 43.564.200 դրամ արժեքով: Այդ աշխատանքներից հետո այդ տարածք տեղափոխել Նախարարության Փրկարար ծառայության Տեխնիկայի և սարքավորումների վերանորոգման բազան, Նախարարության կառավարմանը հանձնված ՊՈԱԿ-ների, ՓԲԸ-ների և այլ ստորաբաժանումների ավտոմեքենաների ու այլ տեխնիկայի կայանավայրերը, զանազան արհեստանոցները, գույքի և սարքավորումների այլ պահեստները և այլն: Նման կենտրոնացման շնորհիվ ոչ միայն կնվազեն ներկայումս հայտարարված հաստիքների քանակը (օրինակ` անհրաժեշտ չի լինի յուրաքանչյուր պահեստներում և ավտկայանատեղերում ունենալ <<պահակ>>-ների հաստիքներ ու այլն), այլև  կազատվեն մի շարք վարչական շենքեր, կապահովվի պետական ունեցվածքի նպատակային ու օպտիմալ կառավարումը, կնվազեն ծախսերը:
3. Հայ-ռուսական հումանիտար կենտրոնի գործունեությունն ապահովելու, բնակչության պաշտպանության, արտակարգ իրավիճակների կանխման և հնարավոր հետևանքների վերացման, երկրի ներսում ու արտերկրում փրկարարական աշխատանքների արդյունավետության և օպերատիվության բարձրացման, ինչպես նաև ՀԱՊԿ-ի, ՆԱՏՕ-ի և այլ կառույցների շրջանակներում համագործակցության բարձրացման նպատակով վերանորոգել Նախարարության կառավարմանը հանձնված <<Ստեփանավան>> օդանավակայան>> փակ բաժնետիրական ընկերության շենք-շինությունները և տարածքները: Այդ տարածքներում իրականացնել 213.285.100 դրամ արժեքով շինարարական-վերանորոգման հետևյալ աշխատանքները` վարչական շենքի և սպասասրահի ուժեղացում ու վերանորոգում (ամրացում, տանիքի փոխում, դուռ ու լուսամուտների փոփոխում, հատակների քանդում և փոխարինում պրեսգրանիտով, զուգարաների ամբողջական վերանորոգում, նոր ջրագծի, կույուղագծի և գազի խողովակի քաշում, նոր հոսանքագծերի կառուցում), արտաքին   ջրամատակարարում, տարածքի բարեկարգում, արտաքին կոյուղու և բարձր լարման   էլեկտրամատակարարման   ցանցերի կառուցում, տարածքի ջեռուցման համակարգի տեղադրում, պարսպի կառուցում, թռիչքաուղու վերանորոգում, գազամատակարարման խողավակաշարի կառուցում, թռիչքաուղու տարածքի մաքրում ժայռային բեկորներից և բարեկարգում (արտաքին ոռոգման գծերի կառուցում), օդանավների սպասարկման համար անգարի կառուցում:
4. Սույն բաժնի 1-ից 3-րդ կետերում նշված աշխատանքների դիմաց կառուցապատողին հանձնել Նախարարության աշխատակազմին հանձնված` մեկ տարածքում և շենքային համալիրում պարփակված` հետևյալ հողամասերը և շենք-շինությունները`

1) Երևան քաղաքի Ա.Միկոյան փողոց 2/21 հասցեում գտնվող, 266.500.000 դրամ գնահատված արժեքով, 1751.6քմ  ընդհանուր  մակերեսով  շենք-շինությունները  և 7662.52քմ մակերեսով հողամասը.

2) Երևան քաղաքի Ա.Միկոյան 2/22 հասցեում գտնվող, 13.500.000 դրամ գնահատված արժեքով, 117.7քմ մակերեսով  շինությունը ու 129.3քմ մակերեսով հողամասը.

3) Երևան քաղաքի Հալաբյան 48 շենք 43 հասցեում գտնվող, 51.250.000 հազ. դրամ գնահատված արժեքով,  753.2քմ ընդհանուր մակերեսով  շենք-շինությունը: 
 

	3.
	Բնագավառում իրականացվող քաղաքականությունը

	
	Նախարարության համակարգում իրականացվում է վարչական տարածքների օգտագործման և պահպանության համար կատարվող ծախսերը նվազեցնելու, կառավարելիությունը և գործունեության օպերատիվությունը բարձրացմանն ուղղված միջոցառումներ, այդ` թվում Նախարարության համակարգի բոլոր մարմինները տեղակայել մեկ վայրում:

	4.
	Կարգավորման նպատակը  և բնույթը

	
	Սույն նախագծով կարգավորվում է պետական գույքի համալիր իրացման գործընթացում որպես կառուցապատող ներգրավելու, պետական գույքի բարելավման` նոր շենքի կառուցման, սեփականության իրավունքի փոխանցման և կառուցապատման հետ կապված այլ հարաբերությունները:

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից:

	6.
	Ակնկալվող արդյունքը

	
	Սույն նախագծի ընդունմամբ Հայաստանի Հանրապետության սեփականություն հանդիսացող 3 միավոր գույքային համալիրները կապիտալ կվերանորոգվեն, կկառուցվեն նոր միավորներ, կվերանա գույքի քայքայման և ոչնչացման սպառնալիքը, կնվազեն գույքի  պահպանման համար կատարվող ծախսերը, կապահովվի պետական ծրագրերի կատարումը: 

	7.
	Այլ տեղեկություններ (եթե այդպիսիք առկա են).

	
	1. Երևան քաղաքի Ա.Միկոյան փողոց 2/21 և 2/22, Հալաբյան 48 շենք 43 հասցեներում գտնվող գույքը ներկայացվել է  <<ԱԿՑԵՌՆ>> և <<ԱԼՏԱ ՎԻՊ>> սահմանափակ պատասխանատվությամբ ընկերությունների գնահատմանը: Գույքի գնահատման արդյունքում`
1) Երևան քաղաքի Ա.Միկոյան փողոց 2/21 հասցեում գտնվող,  1751.6քմ  ընդհանուր  մակերեսով  շենք-շինությունները  և 7662.52քմ մակերեսով հողամասը`

ա. <<ԱԿՑԵՌՆ>> ՍՊԸ-ն գնահատել է 230.000.000 դրամ,

 բ. <<ԱԼՏԱ ՎԻՊ>> ՍՊԸ-ն գնահատել է 266.500.000 դրամ,

2) Երևան քաղաքի Ա.Միկոյան 2/22 հասցեում գտնվող 117.7քմ մակերեսով  շինությունը ու 129.3 քմ մակերեսով հողամասը`

ա. <<ԱԿՑԵՌՆ>> ՍՊԸ-ն գնահատել է 13.500.000 դրամ,

 բ. <<ԱԼՏԱ ՎԻՊ>> ՍՊԸ-ն գնահատել է 12.300.000 դրամ,

3) Երևան քաղաքի Հալաբյան 48 շենք 43 հասցեում գտնվող, 753.2քմ ընդհանուր մակերեսով  շենք-շինությունը` 
ա. <<ԱԿՑԵՌՆ>> ՍՊԸ-ն գնահատել է 46.000.000 դրամ,

 բ. <<ԱԼՏԱ ՎԻՊ>> ՍՊԸ-ն գնահատել է 51.200.000 դրամ:

2. Նախարարության կողմից ընտրվել է գնահատողների կողմից գույքի մեծ արժեքով գնահատումները` 

<<ԱԼՏԱ ՎԻՊ>> ՍՊԸ-ի գնահատած 266.500.000 դրամ(Ա.Միկոյան փողոց 2/21 հասցեի,  1751.6քմ  ընդհանուր  մակերեսով  շենք-շինությունների  և 7662.52քմ մակերեսով հողամաս) + <<ԱԿՑԵՌՆ>> ՍՊԸ- ի գնահատած 13.500.000 դրամ (Ա.Միկոյան 2/22 հասցեում գտնվող 117.7 քմ մակերեսով  շինության ու 129.3քմ մակերեսով հողամասի) + <<ԱԼՏԱ ՎԻՊ>> ՍՊԸ- ի գնահատած 51.200.000 դրամ (Երևան քաղաքի Հալաբյան 48 շենք 43 հասցեում գտնվող, 753.2քմ ընդհանուր մակերեսով  շենք-շինությունը) = 331.200.000 դրամ ընդհանուր արժեքը (գնահատումները կցվում են` <<AKCERNDavt222.pdf>>,  <<ALTADavt221.rar>> և  <<ALTADavt4843.pdf>>  ֆայլեր):
3. Նախարարության կողմից հայտարարություն է տրվել mes.am կայքում, <<Արտակարգ թերթ>> շաբաթաթերթում N38(501) և <<Հայաստանի Հանրապետություն>> օրաթերթում N199(5769)` Երևան քաղաքի Ա.Միկոյան փողոց 2/21 և 2/22, Հալաբյան 48 շենք 43 հասցեներում գտնվող գույքը որպես սեփականություն ստանալու դիմաց շինարարական և կապիտալ վերանորոգման աշխատանքներ կատարելու առաջարկի մասին (տրված հայտարարության տեքստը կցվում է <<Hajtararutjun.doc>> ֆայլ):

4. Առաջարկներ են ներկայացրել <<Պետրոսյան Շեն>> ՍՊԸ  տնօրեն  Կ.Վաթյանը,  <<ԱԼՆԵՍ Քոնսթրաքշն>>  ՍՊԸ տնօրեն Վ.Պետրոսյանը  և  <<Նյուտեք Շին>> ՍՊԸ տնօրեն  Ի.Շաբոյանը:
5. Հայաստանի  Հանրապետության արտակարգ իրավիճակների նախարարի 2013թ. նոյեմբերի 4-ի N1000-Ա հրամանով ստեղծված հանձնաժողովը ուսոմնասիրել է ներկայացված հայտերը: Հանձնաժողովը պարզել է, որ (հանձնաժողովի նիստի արձանագրությունը կցվում է <<Ardzanagr.PDF>> ֆայլ)` 
- <<Պետրոսյան Շեն>>  ՍՊԸ-ի   ներկայացրած   գնային   առաջարկը  թերի  է և  չի համապատասխանում  մրցույթի  հրավերով  ներկայացված պահանջներին: Ա.Միկոյան 109/8 հասցեում գտնվող ՀՀ ԱԻՆ 3-րդ մասնաշենքի  շինարարական-վերանորոգման  աշխատանքների նախահաշիվը, որը կազմում է 91.280.500 ՀՀ դրամ: <<Ստեփանավան>>  օդանավակայան>>-ի   և  Շիրակի 3-րդ   նրբանցք 6 հասցեի վերաբերյալ ներկայացրել է միայն 450.692.200  ՀՀ դրամի գնային առաջարկ:

- <<ԱԼՆԵՍ Քոնսթրաքշեն>>  ՍՊԸ-ը ընդամենը 291.152.400 ՀՀ դրամ ընդհանուր  արժողությամբ  նախահաշվային  փաստաթղթերով  ներկայացրել է  479.668.200  դրամի գնային  առաջարկ,  որը  188.515.800  դրամով  ավելի է փաստաթղթերով  ներկայացրած գնային առաջարկից:  Բացի  վերոնշվածից,  ընկերության գնային առաջարկը 148.418.200 ՀՀ դրամով ավելի է մրցույթի հրավերի նախահաշվային գնից և ՍՊԸ-ն պատրաստ է շինարարական-վերանորոգման և կառուցապատման աշխատանքներ իրականացնել միայն ք.Երևան Ա.Միկոյան 109/8 և Շիրակի 3-րդ նրբանցք 6 հասցեներում:
-<<ՆՅՈՒՏԵՔ  ՇԻՆ>> ՍՊԸ-ի  ներկայացրած ամբողջական փաթեթի նախահաշվային գինը կազմում է 331.985.000 ՀՀ դրամ, որը 735.000 ՀՀ դրամով ավելի է մրցույթի հրավերով նախատեսված նախահաշվային գնից և Ընկերության տնօրենը հայտարարել է որ այդ ավել գումարի շինարարությունը անհատույց նվիրում է ՀՀ արտակարգ իրավիճակների նախարարությանը:


6. ՀՀ արտակարգ իրավիճակների նախարարի հրամանով ստեղծված հանձնաժողովը 3 ընկերությունների ներկայացուցիչների հետ քննարկելով առաջարկներն, ընտրել է <<ՆՅՈՒՏԵՔ  ՇԻՆ>> սահմանափակ պատասխանատվությամբ ընկերության առաջարկը (ներկայացված նախահաշիվը կցվում է NAXNAKANnaxahashiv.zip ֆայլ):

<<ՆՅՈՒՏԵՔ  ՇԻՆ>> սահմանափակ պատասխանատվությամբ ընկերությունն, ըստ տնօրենի, միայն 2013թ. կատարել է հետևյալ շինարարական աշխատանքները` 
- 4 հարկանի առանձնատան կառուցում՝ ք. Երևան, Նորք Մարաշ  հասցեում, շինարարության սկիզբ 2012 թ. նոյեմբեր, ավարտ 2013թ. հոկտեմբերին, ընդհանուր մակերես 800 քմ.

- մանսարդային հարկի կառուցում, ք. Երևան, Թումանյան 29 հասցեում, շինարարության սկիզբ փետրվար 2013 թ., ավարտ հուլիս 2013թ., ընդհանուր մակերես 150 քմ.

<<ԲՈՇ>> ընկերության ներկայացուցչության խանութ-սրահի կառուցում, ք. Երևան, Արշակունյաց 56 հասցեում, շինարարության սկիզբ 2013 թ. հոկտեմբեր, նախատեսվում է ավարտել 2014թ. մայիսին, ընդհանուր մակերես 200 քմ.

- 3 հարկանի առանձնատան կառուցում՝ ք. Երևան, Բաբայան 6 հասցեում, շինարարության սկիզբ 2013 թ. հունիս, նախատեսվում է ավարտել 2014 թ. հունիսին, ընդհանուր մակերես 1300 քմ:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

	
	Սույն նախագծի ընդունմամբ այլ իրավական ակտեր ընդունման անհրաժեշտության չի առաջանում: 

	
	Միջազգային պայմանագրերով ստանձնած պարտավորությունների հետ համապատասխանությունը – համապատասխանում է ստանձնած պարտավորություններին

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

	ՏԵՂԵԿԱՆՔ
Նախագծի քննարկմանը հասարակության մասնակցության մասին

	
	Հայտարարություն է տրվել mes.am կայքում, <<Արտակարգ թերթ>> շաբաթաթերթում N38(501) և <<Հայաստանի Հանրապետություն>> օրաթերթում N199(5769):

Նախագիծը տեղադրված է mes.am կայքում:

ՆԱԽԱՐԱՐ                                                                  Ա. ԵՐԻՑՅԱՆ

